WANDEL saam met hom


II Corinthians 11:2-3: “Want ek is jaloers oor julle met die ywer van Elohiem, want ek het julle aan een man verbind, om julle as ‘n reine maagd aan die Messias voor te stel.  Maar ek vrees dat, net soos die slang Hawa deur sy lustigheid bedrieg het, julle sinne so miskien bedorwe kan raak, vervreemd van die opregtheid teenoor die Messias. ” 

Genesis 3:8: “En hulle het die stem van Yahuwah Elohiem gehoor terwyl Hy wandel in die tuin in die aand windjie; en die mens en sy vrou het hulle verberg vir die aangesig van Yahuwah Elohiem tussen die bome van die tuin.”

Genesis 5:24: “En Henog het met Elohiem gewandel; en hy was daar nie meer nie, want Elohiem het hom weggeneem.”

Hebrews 11:5-6: “Deur die geloof is Henog weggeneem om die dood nie te sien nie; en hy is nie gevind nie, omdat Elohiem hom weggeneem het; want voor sy wegneming het hy getuienis ontvang dat hy Elohiem behaag het.  En sonder geloof is dit onmoontlik om Elohiem te behaag; want hy wat tot Elohiem gaan moet glo dat Hy is en ‘n beloner is van die wat Hom soek.” 

Genesis 6:8-9, 22: “Noag het guns gevind in die oë van Yahuwah. Noag was ‘n regverdige, opregte man onder sy tydgenote. Noag het met Elohiem gewandel…. En Noag het dit gedoen. Net soos Elohiem hom beveel het, so het hy gedoen.”
Hebrew 11:7: “Deur die geloof het Noag toe hy ‘n waarskuwing van Elohiem ontvang het aangaande wat nog nie gesien was nie, met eerbiedige vrees die Ark gereed gemaak tot redding van sy huisgesin, waardeur Hy die wêreld veroordeel het en ‘n erfgenaam geword het van die geregtigheid wat volgens die geloof is.”  
Genesis 17:1-2a: “Toe Avraham nege-en-negentig jaar oud was, het Yahuwah aan Avraham verskryn en vir hom gesê: Ek is El, die Almagtige; wandel voor My aangesig, dan sal jy opreg wees.  En ek wil My verbond sluit tussen My en Jou en jou buitengewoon vermeeder.”  
Hebrews 11:8-10: “Deur die geloof het Avraham, toe hy geroep is, gehoorsaam weggetrek na die plek wat hy as ‘n erfenis sou ontvang; en hy het weggetrek sonder om te weet waar hy sou kom.  Deur die geloof het hy as vreemdeling gaan woon in die land van belofte soos in ‘n vreemde land en in tente gewoon met Yietsgak en Ya’akov, die mede-erfgename van die selfde belofte.”
Hebrews 13:14, “Want ons het hier geen blywende stad nie, maar ons soek die toekomstige.”
     Yahuwah is Gees. Hy woon tussen die gérubs (Psalm 99:1). Hy stap nie soos ‘n man in ‘n tuin, of enige ander plek nie.  Wie is dan die geheimsinnige man wat in die Tuin van Eden gewandel het; met Wie Enog gewandel het; wat die deur van die Ark toegemaak het voor die vloed; of vir Abraham besoek het voor die verwoesting van Sodom; of met Ya’akov gestoei het; wat met Daniél en Esegiël gepraat het; wat Moses vooruit gegaan het en van aangesig tot aangesig met hom gepraat het? (Deuteronomium 34:10) Wie het aan Josua verskyn as die Kaptein van die Leërskare; wie het aan die ouers van Simson verskyn; wie het verskyn en met Gidion gespreek, en so voorts tot en met ons huidige tyd? Hy word ook in die Skrif erken as “Die arm van Yahuwah” en “die regter hand van Yahuwah”. Hy is Yahushua!  Of dit nou voor of na Sy eerste koms was; Hy wil saam met ons op ‘n persoonlike basis wandel.   In Lukas 24:13-47, kry ons Hom saam met twee mans op die pad na Emmaus.     

     Om saam met die Skepper te wandel in simplisiteit en liefde – wat ‘n groot voorreg vir enige mens!  
     Tog gooi die meeste mense hierdie seëninge weg ter wille van hulle vleeslike agendas; vir die vlees en wat die vlees wil hê, of vir besittings.  Hy roep ons vandag:  “Stap saam met My.” Hy wil hê dat ons saam met Hom sal stap as vriende, net soos Hy op ‘n tyd saam met Adam en Eva gestap het.

     Let op die eienskappe van die mense wat Sy guns gehad het.  Hulle was gehoorsaam, hulle het in geloof gewandel, hulle het Hom as die Almagtige gevrees en hulle was regverdig en afgesonder aan Hom in lojaliteit en liefde.  Hulle het saam met Hom gewandel.  En soos wat hulle saam met Hom gewandel het, het die Gees van Yahuwah hulle getransformeer sodat hulle geaardheid soos Syne geword het.  Hulle was “echad.” Enog het so naby aan Hom gewandel dat hy op ‘n dag in die ewigheid in geneem is saam met Hom.  Enog het 5000 jaar terug gelewe.   
Kyk net wat het die mensdom as ‘n geheel verloor.  Maar daar is ‘n paar wat oorgebly het.  --Daniel 11:32: “Hulle wat hul Elohiem ken …” Daar is die Matteus 7:13-14 oorblyfsel wat deur die nou hek sal stap wat lei tot die ewige lewe.  
     Psalm 91:1: “Hy wat in die skylplek van die Allerhoogste sit, sal vernag in die skaduwee van die Almagtige.” 
     Om in die Skuilplek te woon, Onder Sy Skaduwee  – Dit is baie naby, is dit nie? Die Ewige Lewe begin met ons wat woon in Sy Teenwoordigheid en nou saam met Hom wandel! Ons moet so verlief wees op Hom dat die kleinste versoek onmiddelik gehoorsaam word – dit is die liefde van ‘n bruid.  Hierdie persoon weet Hy is Elohiem en hulle is nie.  Hulle is afhanklik van Hom vir alles en gee Hom hulle volle aandag.  Hy is nie net Saterdae of Sondae, of gedurende ‘n midrash, of seminaar in hulle gedagtes nie. Hy vul hulle gedagtes elke dag en nag.  Hulle gees is gedurend in kommunikasie met Yahuwah, en met die Meester Yahushua.  Hulle stap met Hom!  

     Nou, meer as ooit tevore, moet ons fyn ingestel wees en ons lewens prioritiseer om Yahuwah en Yahushua eerste te stel.  Terwyl die oppervlakkige mense vir die wêreld, wat hulle gedagtes en emosies tevrede stel lewe, is daar die mense wat weet wat dit beteken om saam met Hom in die hemel te sit.  Hulle fokus is op die ekstra-dimensioneel, soos Enog.  Die wêreld hou vir hulle geen satisfaksie in nie – die wêreld is inteendeel vir hulle baie vervelig.  Die moderne westerse beskawing en alles wat dit offer sou afskiewelik vir Enog gewees het.  Hy het dit alles voorheen gesien en dit sou gruwelik vir hom wees—want ons is weereens “in die dae van Noag” en die finale oordeel is naby.

     Die mense wat saam met Hulle woon (Yahuwah en Yahushua – Vader en Seun), wandel saam met Hulle, en leef alreeds in die Koninkryk deur hulle wedergebore gees.  Geen godsdiens – net verhouding.  Ons word ekstra-dimensionele wesens deur die “ware nuwe geboorte”.  Die Woord en Hulle Teenwoordigheid is vir hierdie afgesonderde mense hulle passie en fokus. Hulle is in lyn in lojaliteit teenoor Elohiem.  Die dinge van hierdie wêreld het geen aanloklikheid vir hulle nie.  Hierdie afgesonderdes is voorbereid vir die komende dae van duisternis en dood, sodat hulle, soos die Berg Sion, nie geskud kan word nie. (Psalm 125). 

    
Stap jy saam met die Meester?  
     Desember 25, 2003, het ek alleen in Benbrook, Texas gesit. Abba het Openbaring 9:1-11 vir my oopgemaak en verduidelik dat die oorlog in Irak ‘n skein is vir wat opgegrawe is aan die begin van die oorlog in Babilon. Ek was in Jordanië gedurende die oorspronklike Irak oorlog.  Ek het dinge gehoor en gesien wat die nuus media nooit sou vertel het nie en het van dit in my artikels geopenbaar.  Wat Hy my op 25 Desember 2003 gewys het, was in 2015 bevestig deur ‘n persoonlike ondervinding van Tom Horn en ‘n verslagdoening deur Steve Quayle.  Wat vanaf 2008-2016 gekom het, het in laat Maart/vroeg April van 2003 begin by die ruïnes van Babilon.  Later het Rob Skiba ook geskryf wat Abba my gewys het in sy boek, Babylon Rising. Abba bestig altyd wat Hy vir ons wys!  Dus het lojaliteit om saam met Yahuwah te staan teen die wêreld, die vlees en die duiwel, groot en ewige belonings!     
Soos ons in 2017 ingaan op die Gregoriaanse kalender – staar ons die vreeslike onbekende in die gesig, maar as kinders van die lig wat wandel in die lig, want Hy is die lig, stap Yahushua langs ons.  

     Psalm 23:4: “Al gaan ek ook in ‘n dal van doodskaduwee, ek sal geen rampspoed vrees nie; want U is met my; U stok en U staf, dit vertroos my.” 

In Sy liefde en shalom,

Yedidah

Desember 25, 2016
Vertaal Januarie 01, 2019.  Alle Skrifte gebruik kom uit die Woord en Getuienis Bybel, gepubliseer 2004. (Die Name wat gebruik is in die Woord en Getuienis Bybel – Yahweh en Yahshua – is vervang met die gebruike volgens Yedidah se artikels – Yahuwah en Yahushua.)

